
AMANAH DIKHIANATI, IBADAH DINODAI 

9 MEI 2025 / 11 ZULKAEDAH 1446H   

َمدُْ للِ ّٰهِ القْآَئلِِ:   الَْح
جِيم  يطْاَنِ الر َّ  أَعوُذُ باِللهِ منَِ الش َّ

                             

 [ 27] الحج  

 ُ يكَ لهَ ا اللهُ وحَْدهَُ لاَ شرَِ ا إِلهَ إِل َّ داً  أَشهْدَُ أَنْ ل َّ همُ َّ  ، وأََشهْدَُ أَن َّ محُمَ َّ عبَدْهُُ ورَسَُولهُُ. الل َّ
 َ ا ب دٍ وعَلَىَ آلهِِ وصََحبْهِِ ومَنَْ دعَاَ بدِعَْوتَهِِ إِلىَ يوَمِْ الد يِنِ. أَم َّ ِ وسََل مِْ علَىَ نبَيِ نِاَ محُمَ َّ عدُْ،  صَل 

ِتقَْوىَ اللهِ وطََاعتَهِِ لعَلَ  َّ  قوُا اللهَ، أُوصِيكمُْ ونَفَْسيِ ب  كمُْ تفُْلحُِونَ. فيَاَ عبِاَدَ اللهِ، ات َّ

SIDANG JEMAAH YANG DIRAHMATI ALLAH, 

Bertakwalah kepada Allah SWT dengan melaksanakan segala perintah-Nya dan 

meninggalkan segala larangan-Nya. Semoga kehidupan kita sentiasa dalam naungan 

rahmat Allah SWT. Khatib ingin mengingatkan para jemaah agar memberikan tumpuan 

seketika kepada khutbah yang disampaikan dan tidak melakukan perkara yang sia-sia 

seperti berbual-bual dan bermain telefon bimbit. Alangkah ruginya kita yang sudah berada 

di ruang zikrullah di dalam masjid ini, tetapi minda dan jiwa masih leka dengan urusan 

dunia. Khutbah pada hari ini bertajuk: “Amanah Dikhianati, Ibadah Dinodai”. 

SIDANG JEMAAH YANG DIRAHMATI ALLAH, 

Alhamdulillah, pada 29 April 2025 bersamaan 1 Zulkaedah 1446H, kumpulan pertama 

jemaah haji Malaysia telah pun berangkat ke Tanah Suci. Betapa beruntungnya mereka 

yang mendapat jemputan Allah SWT untuk menjadi tetamu-Nya. Perasaan sedih 

bercampur hiba meninggalkan keluarga tercinta demi memenuhi seruan Baitullah. Rasa 

terharu pula kerana dapat berpeluang melaksanakan rukun Islam kelima yang wajib 

ditunaikan bagi mereka yang berkemampuan, sepertimana firman Allah SWT dalam 

Surah Al-Hajj ayat 27 yang bermaksud: 

“Dan serukanlah umat manusia untuk mengerjakan ibadat Haji, nescaya mereka akan 

datang ke (rumah Tuhan) mu dengan berjalan kaki, dan dengan menunggang berjenis-

jenis unta yang kurus yang datangnya dari pelbagai jalan (dan ceruk rantau) yang jauh”. 

Bagi mereka yang belum terpilih, bersabarlah dan teruslah berdoa. Yakinlah, dengan hati 

yang ikhlas dan doa yang bersungguh-sungguh, Allah pasti akan mempermudahkan jalan 

kita ke Tanah Suci. 

SIDANG JEMAAH YANG DIKASIHI, 

Dalam keghairahan untuk menunaikan ibadah suci ini, kita pernah dikejutkan dengan 

berita-berita penipuan yang menyedihkan: ada yang terkandas di lapangan terbang; ada 

yang diseludup masuk ke Makkah dengan visa palsu atau visa pelancong, terpaksa 

bersembunyi, hidup dalam ketakutan kerana diburu pihak berkuasa. 

Pada tahun lalu, sebanyak 44 kes penipuan visa haji dan umrah telah disiasat oleh pihak 

berkuasa. Ini bukan angka kecil. Ia satu amaran besar dan peringatan kepada kita semua. 

Mereka yang tamak dan tidak bertanggungjawab sanggup menipu, memperdaya insan-

insan yang hanya ingin memenuhi panggilan Ilahi. 

Bayangkan, saudara-saudara kita yang menabung bertahun-tahun lamanya. Ada yang 

menjual tanah, ada yang menggadai barang kemas, semata-mata untuk menunaikan 

rukun Islam kelima – ibadah haji. Namun, tergamaknya, seseorang menipu dalam hal 

ibadah iaitu dalam urusan yang paling suci yang sepatutnya membawa manusia 

mendekati Allah tetapi sebaliknya membawa penderitaan dan air mata. Mereka menabur 

janji manis dengan bermacam-macam tawaran. Padahal semuanya dusta. Mereka 

mengkhianati amanah yang telah diberi lantas menodai kesucian ibadah itu. 

Ingatlah, Tabung Haji sentiasa mengingatkan kita agar berhati-hati dan hanya 

menggunakan perkhidmatan Pengelola Jemaah Haji (PJH) yang diiktiraf dan dilesenkan. 

PJH inilah yang diberikan amanah dan tanggungjawab untuk menguruskan perjalanan haji 

kita dengan selamat dan sah di sisi undang-undang. Jangan mudah terpedaya dengan 

janji manis “scammer” yang kononnya boleh membawa kita ke Makkah dengan visa yang 

tidak sah. 



                Khutbah Jumaat                                                                 Amanah Dikhianati, Ibadah Dinodai 

3 

 

Ketahuilah, syarat kemampuan untuk menunaikan haji bukan sekadar pada wang ringgit, 

tetapi termasuk memiliki visa yang sah. Muzakarah Haji Kebangsaan Kali Ke-27 telah 

menetapkan bahawa memperoleh kuota haji merupakan sebahagian daripada syarat 

istito’ah. Maka janganlah kerana terlalu ingin, kita sanggup melanggar undang-undang 

dan memperjudikan nasib kita. 

SIDANG JEMAAH YANG DIMULIAKAN, 

Ketegasan Kerajaan Arab Saudi dalam hal ini amat jelas. Mereka menetapkan denda yang 

berat: 20,000 Riyal kepada mereka yang menunaikan haji tanpa visa sah; 100,000 Riyal 

kepada mereka yang membawa atau melindungi pemegang visa pelancong. Lihatlah, 

betapa besar risiko yang ditanggung. Jika kita melanggar peraturan ini, bukan hanya diri 

kita terkesan, malah nama baik negara turut tercalar. 

Sedarlah, jemaah haji Malaysia selama ini diiktiraf sebagai jemaah yang berdisiplin, teratur 

dan dipandang tinggi oleh pihak berkuasa Arab Saudi. Hubungan baik ini telah membuka 

banyak kemudahan kepada kita, seperti Program Makkah Route. Janganlah kerana 

kealpaan dan ketamakan segelintir pihak, nama baik seluruh umat Islam Malaysia 

tercemar. 

SIDANG JEMAAH YANG DIKASIHI, 

Khatib menyeru kita semua agar menjauhi sebarang bentuk penipuan, walaupun dengan 

niat yang baik. Islam tidak pernah menghalalkan cara yang salah walau tujuannya mulia. 

Nabi Muhammad SAW telah memberi amaran keras. Diriwayatkan daripada Abu Hurairah 

radhiallahuanhu bahawa Nabi SAW bersabda: 

ا  نا فليسَ منِ َّ  منَ غشَ َّ
“Sesiapa yang menipu, maka dia bukan dari golongan kami”. (Hadis riwayat Imam 

Muslim) 

Janganlah kita termasuk dalam golongan yang menipu atau yang tertipu. Bersabarlah. 

Selidiklah. Gunakanlah saluran yang betul. Pastikan syarikat atau agensi yang dipilih 

berdaftar dan mendapat lesen sah daripada Tabung Haji. 

Selain penipuan visa, wujud juga penipuan badal haji dengan tawaran harga tidak 

munasabah. Ingatlah, syarak menetapkan satu orang hanya boleh melakukan badal haji 

bagi seorang sahaja. Waspadalah terhadap iklan yang menjanjikan ribuan badal haji 

serentak. 

SIDANG JEMAAH YANG DIRAHMATI ALLAH, 

Sebagai penutup khutbah ini, marilah kita mengambil beberapa pengajaran: 

 

Pertama: Antara syarat menunaikan haji ialah istito’ah (berkemampuan) dalam banyak 

aspek. Maka bersabarlah menanti jemputan Allah untuk menunaikan haji. 

Kedua: Berwaspadalah dengan penipuan visa haji oleh agensi atau syarikat tidak 

bertanggungjawab. Jangan pula kita menjadi mangsa dek kerana sikap tidak sabar kita 

sendiri. Pastikan hanya menggunakan agensi sah yang dilesenkan Tabung Haji. 

Ketiga: Jangan pernah terlibat atau bersubahat menipu orang lain semata-mata kerana 

sikap tamak mencari keuntungan. Nabi tidak mengaku umat dan ingatlah balasan seksa 

yang sangat pedih menanti. 

Renungkan firman Allah SWT dari Surah al-Baqarah ayat 9-10 ini: 

                            

                   

Maksudnya: “Mereka hendak memperdayakan Allah dan orang-orang yang beriman, 

padahal mereka hanya memperdaya dirinya sendiri, sedang mereka tidak menyedarinya. 

Dalam hati mereka (golongan yang munafik itu) terdapat penyakit (syak dan hasad 

dengki), maka Allah tambahkan lagi penyakit itu kepada mereka; dan mereka pula akan 

beroleh azab seksa yang tidak terperi sakitnya, dengan sebab mereka berdusta (dan 

mendustakan kebenaran)”. 

اكمُْ بمِاَ فيِهِْ منَِ الْآياَتِ واَلذ كِرِْ الْحكَِيمِْ، باَركََ اللهُ ليِْ ولَ كَمُْ باِلقْرُآْنِ العْظَيِمِْ، ونَفَعَنَيِْ   وإَِي َّ
 َ ميِعُْ العْلَيِمُْ. أَقوُلُْ قوَلْيِْ هذَاَ وأََسْتغَفْرُِ الله هُ هوَُ الس َّ لَ منِ يِْ ومَنِكْمُْ تلِاَوتَهَُ إِن َّ العْظَيِمَْ ليِْ   وتَقَبَ َّ

 ِ واَلمْسُْل المْسُْلمِيِنَْ  ولَسِاَئرِِ  واَلْأَمْواَتِ،  ولَ كَمُْ  منِْهمُْ  الْأَحْياَءِ  واَلمْؤُمْنِاَتِ  واَلمْؤُمْنِيِنَْ  ماَتِ 
حِيمُْ.  هُ هوَُ الغْفَوُرُْ الر َّ  فاَسْتغَفْرِوُْهُ إِن َّ

KHUTBAH KEDUA 

هِ  للِ َّ َمدُْ  ِينَ  الَْح َم العْاَل دِ ربَ ِ  محُمَ َّ سَي دِنِاَ  علَىَ  لاَمُ  واَلس َّ لاَةُ  واَلص َّ آلهِِ    نِ ،  وعَلَىَ  الْأَميِنِ،  بيِ ِ  الن َّ
ينَ ومَنَْ تبَعِهَمُْ بإِِحْساَنٍ إِلىَ يوَمِْ الد يِنِ.  اهرِِ  وأََصْحاَبهِِ الط َّ

ُ أَشهْدَُ أَنْ  ا إِلهَ إِلا َّ الله داً عبَدْهُُ ورَسَُولهُُ.  ل َّ يكَْ لهَُ، وأََشهْدَُ أن َّ سَي دِنَاَ محُمَ َّ  وحَْدهَُ لاَ شرَِ
ا قوُا اللهَ    أَم َّ ِ بعَدُْ، فيَاَ عبِاَدَ اللهِ، اتِ َّ واَعلْمَوُا أَن َّ اللهَ أَمرَكَمُْ بأَِمْرٍ عظَيِمٍ، أَمرَكَمُْ   حَق َّ تقُاَتهِ

 َ سْليِمِ علَىَ ن لاَةِ واَلت َّ ِيمِ باِلص َّ             :فقَاَلَ اللهُ تعَاَلىَ  ،بيِ هِِ الْ كرَ

               

دٍ وعَلَىَ   ِ علَىَ سَي دِنِاَ محُمَ َّ همُ َّ صَل  َلل َّ برْاَهيِمَْ وعَلَىَ  آا يتَْ علَىَ سَي دِنِاَ إِ دٍ كَماَ صَل َّ لِ  آلِ سَي دِنِاَ محُمَ َّ
وعَلَىَ   دٍ  محُمَ َّ سَي دِنِاَ  علَىَ  وَباَركِْ  برْاَهيِمَْ  إِ سَي دِنِاَ آسَي دِنِاَ  علَىَ  باَركَْتَ  كَماَ  دٍ  محُمَ َّ سَي دِنِاَ  لِ 

برْاَهيِمَْ وعَلَىَ  برْاَهِ آإِ ِينَْ إِن َّكَ حمَيِدٌْ مَجيِدٌْ. لِ سَي دِنِاَ إِ َم  يمَْ فيِ العْاَل
 َ ُل همُ َّ عنَِ الْخ اشِديِنَ وَ واَرْضَ الل َّ ةِ فاَءِ الر َّ حاَبةَِ أَجْمعَيِنَ،    عنَْ بقَيِ َّ ابعِيِنَ وتَاَبعِيِ  الص َّ وعَنَِ الت َّ

ابعِيِنَ  اومَنَْ تبَعِهَمُْ بإِِحْساَنٍ إِلىَ يوَمِْ الد يِنِْ   الت َّ  معَهَمُْ ياَ أَكرْمََ الْأَكرْمَيِنَ.  واَرْضَ عنَ َّ
همُ َّ اغْفرِْ للِمْسُْلمِيِنَ واَلمْسُْلمِاَتِ واَلمْؤُمْنِيِنَ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ.   الل َّ

 َ ل ةِ واَلس َّ ح َّ وفْيِقِْ واَلهْدِاَيةَِ واَلص ِ همُ َّ أَي دِْ بدِوَاَمِ الت َّ امةَِ جلَاَلةََ ملَِ كِ ناَ ك باوه دولي يڠ مها  الل َّ
برْاَهيِم. -موليا سري ڤدوك بڬيندا يڠ د  ڤرتوان اڬوڠ سُلطْاَن إِ

وكَذَلكَِ ك باوه دولي يڠ مها موليا سري ڤدوك بڬيندا راج ڤرمايسوري اڬوڠ، راج  
يثْ صُوفيِاَهْ.   زاَرِ

همُ َّ احْفظَْ علُمَاَءهَُ  الهَُ ورَعَاَياَهُ منَِ المْؤُمْنِيِنَ واَلمْؤُمْنِاَتِ برِحَْمتَكَِ الل َّ ووَزُرَاَءهَُ وقَضَُاتهَُ وعَمُ َّ
احِميِنَ.  ياَ أَرْحَمَ الر َّ
َلدَنَاَ   همُ َّ اجْعلَْ ب ياَ  الل َّ ا، سَخاَءً رخَاَءً، داَرَ عدَْلٍ وإَِيماَنٍ، وأََمْنٍ وأََماَنٍ، ماَليِزِ آمنِاً مطُْمئَنِ ًّ

 سَائرَِ بلِاَدِ الْ مسُْلمِيِنَ.وَ 

الد يِنَ،  نصَرََ  منَْ  وانصْرُْ  الد يِنِ  أَعدْاَءَ  أَعدْاَءكََ  ودَمَ رِْ  واَلمْسُْلمِيِنَْ،  الْإِسْلاَمَ  أَعزِ َّ  همُ َّ  الل َّ
 واَخْذلُْ منَْ خذَلََ المْسُْلمِيِنَْ، وأََعلِْ كلَمِتَكََ إِلىَ يوَمِْ الد يِنِْ. 

Ya Allah! Ampunilah segala dosa kami. Bantulah umat Islam yang tertindas di mana-mana 

jua terutamanya buat saudara kami di Palestin. Ya Allah! Berilah mereka kekuatan dan 

kemenangan dalam menghadapi musuh, Sesungguhnya hanya Engkau Yang Maha 

Berkuasa. Ya Allah! Perbaikilah segala urusan kami dan urusan-urusan yang memberi 

kebaikan kepada umat Islam. Satukanlah hati kami seluruh umat Islam dan singkirkanlah 

perpecahan yang timbul dalam kalangan kami. Ya Allah! Limpahkanlah rahmat-Mu ke atas 

kami dan jangan jadikan kami termasuk orang-orang yang terhalang dari nikmat-Mu. Ya 

Allah! Angkatlah dan jauhkan kami dari kemurkaan-Mu, marabahaya, bala bencana, 

kesengsaraan, kemarau, banjir, kezaliman, kesesatan, gempa bumi, angin ribut yang 

membinasa, kejahilan, baik yang nyata mahupun yang tersembunyi. Ya Allah! Bimbinglah 

kami ke jalan yang Engkau redhai. Hanya kepada-Mu jua Ya Allah, tempat kami mengadu 

dan memohon pertolongan. 
ارِ.  نيْاَ حَسنَةًَ وفَيِ الْآخِرةَِ حَسنَةًَ وقَنِاَ عذَاَبَ الن َّ ِناَ فيِ الد ُ ناَ آت َب َّ  ر

 اللهِ، عبِاَدَ  
                            

       

يعُطْكِمُْ  فاَذكْرُوُا فضَْلهِِ  منِْ  واَسْأَلوُهُ  يزَدِْكمُْ،  نعِمَهِِ  علَىَ  يذَكْرُكْمُْ، واَشْكرُوُهُ  العْظَيِمَْ  اللهَ 
 ولَذَكِرُْ اللهِ أَكْبرَُ، واَللهُ يعَلْمَُ ماَ تصَْنعَوُنَ. 

 

 


